КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.
Коми Республикалӧн Веськӧдлан котырса

Веськӧдлысьӧс Медводдза вежысь

                                             Л. Максимова

Сыктывкар 

2017 вося тӧвшӧр тӧлысь 18 лун
9 №
Коми Республикаса Веськӧдлан котырлӧн

2017 во тӧвшӧр тӧлысь 18 лунся 9 №-а шуӧм дорӧ

СОДТӦД
«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ пыртӧм 
ВЕЖСЬӦМЪЯС
«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмын:
Коми Республикаса Веськӧдлан котырлӧн уджаланартын, мый вынсьӧдӧма шуӧмӧн (1 №-а содтӧд), (водзӧ – Уджаланарт):

1) 22 пунктса медводдза абзацӧ содтыны «, Социальнӧй да удж йитӧдъяс ладмӧдан республиканскӧй куимладорса комиссияса сёрнитчысьяслысь координаторъясӧс, кодъяс петкӧдлӧны уджсикас союзъяслысь дінмуса ӧтувъясӧс да удж сетысьяслысь дінмуса ӧтувъясӧс, сэк, кор видлалан юалӧмъясыс йитчӧны социальнӧй да удж йитӧдъяс да накӧд йитчӧм экономика йитӧдъяс ладмӧдӧмкӧд» кывъяс;

2) 37 пунктса медводдза абзацын «юӧрӧн веськӧдланінса» кывъяс киритны;

3) 54 пунктса медводдза абзацын «Коми Республикаса Юралысьлӧн да Коми Республикаса Веськӧдлан котырлӧн канму-инӧда веськӧдланінса протокольнӧй юкӧнлӧн печатьӧн (водзӧ — КИВ)» кывъяс вежны Коми Республикаса Юралысьлӧн канму-инӧда веськӧдланінса тэчас юкӧдувлӧн печатьӧн, кор кывкутӧ «Веськӧдлан котырлысь инӧда актъяс йӧзӧдӧм да оформитӧм вӧсна (водзӧ лӧсялӧмӧн – КИВ-лӧн протокольнӧй юкӧн, КИВ)» кывъясӧн;

4) Коми Республикаса инӧда акт балаяс Коми Республикаса Веськӧдлан котырӧ дасьтан да пыртан пӧрадоклӧн 21 пунктын (Уджаланарт дорӧ 1 содтӧд):
а) 1 пунктув гижны тадзи:

«1) Коми Республикаса канму уджтасъяс, Коми Республикаса мукӧд уджтас вынсьӧдӧм, уджтасъясӧ вежсьӧмъяс пыртӧм серти, уджтасъяс збыльмӧдӧм йылысь, мероприятиеяслысь, комплекснӧй планъяслысь, стратегияяслысь, шӧр нырвизьяслысь, концепцияяслысь планъяс вынсьӧдӧм серти – Администрациялӧн тэчас юкӧдувкӧд, коді видлалӧ-туялӧ уджтасъяс (планъяс, стратегияяс), (водзӧ – Администрациялӧн видзӧдан да протокол уджӧн веськӧдланін), Администрациялӧн тэчас юкӧдувкӧд, коді видлалӧ уджтасъяс да наӧ вежсьӧмъяс пыртӧмсӧ (водзӧ – Администрациялӧн мутасъяс сӧвмӧдӧмӧн веськӧдланін) (войтырлысь проектъяс, кутшӧмъясӧс бӧрйисны «Войтырлӧн сьӧмкуд» проект серти, олӧмӧ пӧртӧм вылӧ Коми Республикаса республиканскӧй сьӧмкудйысь субсидияяс сетан пӧрадок (правилӧяс) вынсьӧдан юкӧнын);

б) содтыны татшӧм сюрӧса 11 да 12 пунктувъяс:

«11) Уджаланартлӧн III юкӧдса 18 пунктлӧн 1-3 пунктувъясын индӧм материалъяс видлалӧм серти – Администрациялӧн видзӧдан да протокол уджӧн веськӧдланінкӧд;
12) юалӧмъяс серти, кутшӧмъяс йитчӧмаӧсь Коми Республикаса канму гражданскӧй службакӧд, Коми Республикаса олӧмӧ пӧртысь власьт органъяслысь тэчас лӧсьӧдӧмкӧд, Коми Республикаса олӧмӧ пӧртысь власьт органъяс лӧсьӧдӧмкӧд, налысь компетенция да штат лыд урчитӧмкӧд, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь удж донъялысь петкӧдласъяс (индикаторъяс) да налысь вежӧртасъяс урчитӧмкӧд, Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн уджмогъяс бура збыльмӧдӧмсӧ донъялан муртӧсъяс да методикаяс урчитӧмкӧд, Коми Республикаса канму учреждениеяс лӧсьӧдӧмкӧд, выль ног котыртӧмкӧд сэк, кор найӧс лӧсьӧдӧмыс да выль ног котыртӧмыс йитчӧма Коми Республикаса олӧмӧ пӧртысь власьт органъясӧн могъяс бурджыка вӧчӧмкӧд да налысь лыд чинтӧмкӧд, Коми Республикаса канму учреждениеяслысь штат лыд урчитӧмкӧд, кутшӧмъясӧс лӧсьӧдӧны, выль ног котыртӧны индӧм случайясын, налӧн уджалысьяслысь удждон индӧмкӧд, - Администрациялӧн канму гражданскӧй службаӧн веськӧдланінкӧд;»;
в) 10 пунктув гижны тадзи:
«10) социальнӧй да удж йитӧдъяс да накӧд йитчӧм экономика йитӧдъяс ладмӧдан юкӧнын – Социальнӧй да удж йитӧдъяс ладмӧдан республиканскӧй куимладорса комиссиякӧд;»;
5) Коми Республикаса Веськӧдлан котырлысь, Коми Республикалӧн            Веськӧдлан котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь положениеын (Уджаланарт дорӧ 2 содтӧд):

а) 20 пункт гижны тадзи:

«20. Сэк, кор тайӧ Положениелӧн 19 пунктын индӧм анализлӧн кывкӧртӧдъяс серти Видзӧдан уджӧн веськӧдланін тӧдмалӧма тшӧктӧм омӧля либӧ абу тырвыйӧ збыльмӧдӧмсӧ, кутшӧмӧс урчитӧма тайӧ Положениелӧн 2 пунктын 1 пунктувса «а» пунктулӧн либӧ 2 пунктулӧн, Администрацияса Юрнуӧдысьлӧн тшӧктӧм серти контрольнӧй делӧысь материалъяссӧ (Веськӧдлан котырса Веськӧдлысьлӧн «эновтны позьтӧм», «ӧдйӧ вӧчны индана» пасйӧда тшӧктӧмъяс кындзи) ыстӧны кывкӧртӧд дасьтӧм вылӧ Коми Республикаса Юралысьлӧн канму-инӧда веськӧдланінӧ (водзӧ – КИВ).
КИВ дасьтӧ кывкӧртӧдсӧ контрольнӧй делӧысь материалъяс воан лунсянь 10 уджалан лун чӧжӧн.»;

б) 21 пунктын «либӧ Администрациялӧн мутасъяс сӧвмӧдӧмӧн веськӧдланінлӧн» кывъяс киритны.
Кожевина 4726

